
Y.B. DR. LEE BOON CHYE [ GOPENG ] minta MENTERI KEWANGAN 

menyatakan jumlah hutang yang tertunggak oleh syarikat lnventQjaya 

dan Dr Sadeq Mustapha Faris. 

JAWAPAN 

Tuan Yang di-Pertua, 

Untuk makluman Ahli Yang Berhormat, Kerajaan meluluskan 

pinjaman kepada syarikat lnventQjaya Sdn Bhd yang mana Dr Sadeq 

Mustapha Faris pada masa itu merupakan pengarah syarikat tersebut. 



Pinjaman yang diluluskan pada 27 Mei 2003 berjumlah RM437 juta kepada 

lnventQjaya Sdn Bhd adalah bagi membiayai pembangunan projek 

berteraskan teknologi di Cyberjaya dengan kerjasama syarikat Reveo Inc. 

dari Amerika Syarikat. Projek ini melibatkan aktiviti penyelidikan dan 

pembangunan (R&D) dan mengkomersilkan Iapan (8) teknologi seperti 

berikut: 

i. Metal Air Standard Battery 

ii. Magnesium Air Power Battery 

iii. 30 component/ devices 

iv. E~curtain LuxVu 

v. Security Pigments 

vi. Dense optical Storage 

vii. PurOgen 

viii. Desalination 

Sehingga kini jumlah pinjaman yang telah dikeluarkan kepada 

syarikat ini ialah RM228 juta. Pengeluaran pinjaman telah dihentikan 

berikutan syarikat ini didapati telah melanggar syarat perjanjian pinjaman. 

Satu perintah penggulungan telah dibuat terhadap lnventQjaya Sdn Bhd 

oleh Mahkamah Tinggi Kuala Lumpur pada 5 Disember 2006 atas 

permohonan Kerajaan dan mahkamah telah melantik Pelikuidasi syarikat 



dengan tanggungjawab mengurus semua aset-aset IQJ yang digulungkan 

untuk menjaga kepentingan dan faedah pemiutang. Jabatan lnsolvensi 

Malaysia yang dilantik sebagai pelikuidasi kini dalam tindakan untuk 

menghantar notis kepada semua pemiutang lnventQjaya Sdn Bhd dan 

seterusnya memfailkan permohonan pembubaran syarikat ini ke 

mahkamah bagi mendapatkan perintah Pelepasan dan Pembubaran 

syarikat di bawah Seksyen 239 Akta Syarikat 1965. 


